Лична карта на СOMKT
Синдикалната Организација на Македонски Телеком АД Скопје/скратено СОМКТ/ е организација која делува во рамките на Македонски Телеком АД Скопје,  и во која врз принципот на ДОБРОВОЛНОСТ членуваат вработени во Македонски Телеком АД Скопје.

СОМКТ организира најголем број работници во Македонски Телеком АД Скопје/ 70%/ и е репрезентативна синдикална организација на ниво на РАБОТОДАВАЧ / Македонски Телеком АД / со што има законско право за КОЛЕКТИВНО ПРЕГОВАРАЊЕ и склучување на КОЛЕКТИВЕН ДОГОВОР на ниво на Работодавач.
СОМКТ во својот состав има помали форми на синдикално организирање /претставување/ како Синдикална Подружница. СОМКТ во овој момент во својот состав има 14 Синдикални Подружници и тоа: Скопје, Тетово, Гостивар, Кичево, Охрид, Битола, Прилеп, Кавадарци, Ѓевѓелија, Велес, Струмица, Штип, Кочани и Куманово.
Синдикалните Подружници ги претставуваат Синдикални Повереници, кои ги организираат и водат синдикалните активности во Подружницата, вршат информирање на членството од Подружницата, како и други работи кои ќе им бидат доверени.
За што се залагаме

Основната цел на СОМКТ е застапување, унапредување и заштита на правата и интересите на своето членство утврдени и во согласност со Устав и Законите на РМ и Колективен договор.
Методите за синдикално дејствување  се: примена на социјалниот дијалог и социјалното партнерство,  колективното договарање, заштитата на работниците, објективното информирање на членството и јавноста. Приоритетен начин за остварување на целите се колективните преговори за постигнување на договор со социјалните партнери. За остварување на поставените цели, во рамките на синдикалната активност се користат сите законски дозволени сретства, вклучувајќи и организирање на  индустриски акции /протест, штрајк и сл./.

Како СОМКТ секогаш сме “Отворени за соработка со сите други синдикални организации во Република Македонија.”
СОМКТ се залага за примена на меѓународните стандарди, конвенции и препораки. 
Синдикалните права и слободи се содржани во Универзалната декларација за правата на човекот на Обединетите нации (од 1948 година), во Европската социјална повелба на Советот на Европа (од 1961 година) и во повеќе конвенции на Меѓународната организација на трудот. 
Република Македонија ги има ратификувано конвенциите 87 и 98 на Меѓународната организација на трудот и истите се имплементирани во Уставот на РМ. Меѓу другите одредби, од конвенциите на МОТ /Меѓународна организација на трудот/ ИСТАКНУВАМЕ:

· Работниците, без било каква разлика, имаат право да основаат и да се зачленат во синдикат по сопствен избор;

· Синдикатот не може никој да го распушти или да го суспендира;

· Работниците кои се зачленети во синдикат уживаат соодветна заштита од антисиндикална дискриминација, а синдикатот е заштитен од мешање на работодавачите во неговата активност;

· Синдикатот има право да ги извршува синдикалните активности за време на работа и на работното место;

· Синдикатот има право на колективно преговарање за регулирање на  правата од работниот однос;

· Работниците и синдикатите имаат право на штрајк и на превземање на сите форми на синдикални акции.

